
Annotatsiya. Har bir nazariya tabiiy fanlar uchun birlamchi emas, ya’ni tajriba muhim rol 

oʻynaydi. Astronomiyada esa bunday imkoniyat yoʻq.  Bu yerda tajribani tabiatning oʻzi 

belgilaydi.   

Kalit soʻzlar: tajriba, gipoteza, teleskop, Quyosh, Oy va sayyoralar. 

*** 

Аннотация. Не всякая теория первична для естествознания, то есть опыт играет 

важную роль. Однако в астрономии это невозможно. Здесь опыт определяется самой 

природой. 

*** 

Annotation. Not every theory is primary for the natural sciences, that is, experience plays 

an important role. In astronomy, however, this is not possible. Here, experience is determined by 

nature itself. 

Astronomiya faniga qadimdan ota bobolarimiz qiziqib kelishgan.  Kishilar 

juda qadim zamonlardayoq osmon jismlari, jumladan, Quyosh, Oy va sayyoralar 

harakatlarini oʻrganib, yil fasllari, Oy fazalari, hatto tutilishlarini ham oldindan 

ayta oladigan darajaga erishganlar.  Boshqa tabiat fanlari vakillaridan farqli 

oʻlaroq, astronomlar osmon jismlari bilan  bevosita tajribalar oʻtkazish imkoniga 

ega  emaslar ya’ni, tabiiy fanlar hisoblangan kimyo, biologiya va fizika tajribaviy 

fanlar hisoblanadi.  Har bir nazariya tabiiy fanlar uchun birlamchi emas, ya’ni 

tajriba muhim rol oʻynaydi.  Juda chiroyli gʻoya asosida qilingan gipoteza tajribada 

tasdiqlanmasa, unday ishni asoslab boʻlmaydi.  Taqqoslash uchun yana bir misol, 

fizikada katta adron kollayderda ikkita protonni toʻqnashtirib hosil boʻlgan 

zarralarni oʻrganish mumkin.  Agar uning energiyasi kam boʻlib, biz kutgan 

natijani bermasa, biz yana qaytadan tajriba qilishimiz mumkin.  Astronomiyada esa 

bunday imkoniyat yoʻq.  Bu yerda tajribani tabiatning oʻzi belgilaydi.  Misol 

uchun, 2017 yili astronomiya instituti tomonidan portlash natijasida paydo boʻlgan 

oʻta yangi yulduz aniqlangan.  Agar oʻsha vaqtda astronomlar kuzatuvda 

boʻlmaganida edi, bunday imkoniyatni yoʻqotishgan boʻlardi.  Chunki bunday 

hodisa yana bir million yildan kiyin kelar, bilib boʻlmaydi.  Shuning uchun ham 

astronomiya kuzatish fani deyiladi, chunki osmon jismlarining tabiatiga tegishli 

barcha xulosalar asosan kuzatish materiallarini oʻrganish yordamida qoʻlga 

kiritiladi.  

Shu asosda aytish joizki, XX asrdan keyin astronomiya sohasi beqiyos 

darajada rivojlanib bornoqda.  Ya’ni biz XX asrgacha olib borilgan astronomik 

tadqiqotlarda faqat Yer atmosferasidan oʻtgan 4-7 ming angsterm oraligʻidagi 

toʻlqin uzunligini kuzatibgina xulosa chiqarganmiz.  XX asrda vaziyat oʻzgardi, 

ya’ni XX asrda elektromagnit spektrni radio diapazondan tortib, gamma 

diapazongacha kuzatish imkoni boʻldi.  Buning asosiy sababi 1957 yilda birinchi 

kosmik yoʻldosh yer gravitatsion maydonini, ya’ni atmosferani tark etganidir.  

Bugungi kunda butun Yer atrofi teleskoplar bilan toʻldirilgan.  Bu bilan 

elektromagnit diapazonni toʻliq oʻzlashtirdik.   

2015 yil 14 sentiyabrda birinchi olamshumul hodisa topildi, ya’ni ikkita qora 

tuynuk bir biri bilan toʻqnashdi.  Ikkalasi ham 30 Quyosh massasiga teng massaga 

ega boʻlgan.  Keyingi yana bir kuzatuv –bu XXI asrning eng katta kashfiyoti 

boʻldi.  Bu bilan fizikada inqilob qilindi.  NGC 4993 elliptik galaktikada 

joylashgan ikkita neytron yulduz oʻzaro toʻqnashdi.  Biz bu bilan koʻplab 

jumboqlarga javob oldik.  Shunday fundamental muommolardan biri – bu noyob 

ogʻir metallardir: oltin, platina va uran metallarini ikkita neytron yulduzining 

oʻzaro toʻqnashuvida yuzaga kelishini oʻzaro kuzatishga olimlarimiz muvaffaq 

boʻlishdi.  Ishonch bilan aytish mumkinki, biz multimessinjer erasiga kirdik.  



Nazariyotchilar tomonidan bashorat qilingan makranova hodisasi ilk bor kuzatildi 

hamda bitta hodisa gravitatsion va elektromagnit toʻlqinlar orqali kuzatildi. 

Shu asosda aytish mumkinki, soʻnggi yillarda astronomiya sohasida olib 

borilayotgan ilmiy izlanishlar, tadqiqotlar oʻz samarasini bermay qolgani yoʻq.  

Barchamizga ma’lumki, Oʻzbekiston Astronomiya fani boʻyicha Skopus reytingida 

56 - oʻrinda turadi.  Bunda yoshlarning oʻrni ahamiyatga ega.  Natijalar shuni 

koʻrsatyaptiki, biz astronomiyadan tashqari deyarli barcha fanlar boʻyicha 

Qozogʻistondan ortdamiz.  Astronomiyadan oldinda ekanining asosiy sabablaridan 

biri yoshlarning salmogʻi yuqori ekanida deb bilaman.   

